
Tilgangur:
Að læra að í síðustu kvöldmáltíðinni breytti Jesús brauði og víni í líkama
sinn og blóð.

Námsefni:
Tíst með Guði 3.48
Biblían: https://biblian.is/biblian/matteusargudspjall-26-kafli/

Hugmynd af kennslustund:
Við lesum frásögnina af stofnun altarissakramentisins í Matteusarguðspjalli,
26. kafla, frá og með 17. Versi.
https://biblian.is/biblian/matteusargudspjall-26-kafli/
Myndband:
https://youtu.be/997ni1xcmKw
Lesum saman textan hér að neðan.

Tíst með Guði:
Er Jesús raunverulega viðstaddur í altarissakramentinu? Hvað er
helgunin?

Í síðustu kvöldmáltíðinni tók Jesús brauðið, gjörði þakkir, braut það og
sagði: „Takið og etið af þessu allir, því að þetta er líkami minn, sem verður
ofurseldur fyrir yður“ (SJÁ LÚK 22:19). Hann tók líka upp kaleik með víni og
sagði: „Takið og drekkið af honum allir, því að þetta er kaleikur blóðs míns,
hins nýja og eilífa sáttmála, sem fyrir yður og fyrir marga verður úthellt til
fyrirgefningar syndanna. Gjörið þetta í mína minningu“ (SJÁ MATT 26:27–28; LÚK

22:19). Með þessum orðum og athöfnum stofnaði Jesús altarissakramentið.
Þessi orð, sem eru endurtekin í hverri heilagri messu, eru helgunarorðin.

https://biblian.is/biblian/matteusargudspjall-26-kafli/
https://biblian.is/biblian/matteusargudspjall-26-kafli/
https://youtu.be/997ni1xcmKw


Þetta er líkami minn
Lærisveinarnir fylgdu þessum fyrirmælum bókstaflega. Í hvert sinn sem
postuli eða einhver eftirmaður þeirra heimsótti fyrstu kristnu mennina,
messaði hann yfir þeim með því að gera það sem Jesús gerði við síðustu
kvöldmáltíðina (1KOR 11:23–25). Jesús sagði ekki „Þetta er tákn um líkama
minn“, heldur „Þetta er líkami minn“ (LÚK 22:19). Áður sagði hann: „Hold mitt
er sönn fæða, og blóð mitt er sannur drykkur. Sá sem etur hold mitt og
drekkur blóð mitt, er í mér og ég í honum“ (JÓH 6:55–56). Jesús bauð
postulunum beinlínis sjálfan sig að fæðu og gaf þeim fyrirmæli um að halda
áfram að útdeila þessu sakramenti. Í hverri heilagri messu tengjumst við á
sérstakan hátt fórninni sem Jesús færði á krossinum. Við berum á einfaldan
hátt fram brauð og vín sem presturinn fórnar síðan Guði fyrir okkar hönd,
og þar með umbreytist það í hina miklu fórn Jesú sem fórnaði sjálfum sér
með okkur og fyrir okkur.

Þó að við sjáum og finnum bragðið af brauðinu er helguð oblátan í rauninni
Jesús. Kjarninn eða innsta eðli brauðsins hefur breyst (ummyndast) í hann.
Þessi ummyndun kallast gjörbreyting og það andartak þegar þetta gerist,
kallast helgun. Flestir mótmælendur trúa þessu ekki.

Hvers vegna bara hostían?
Frá andartaki helgunarinnar er Jesús að fullu nærverandi í líkama sínum og
blóði, ásamt með sál sinni og guðdómi (TKK 1374). Hann er að fullu
viðstaddur í því sem líkist víni. Hann er líka að fullu nærverandi í því sem
líkist brauði í helgaðri hostíunni. Því er nóg að meðtaka aðeins hostíuna. Á
sama hátt geta menn gengið til altaris með því að drekka aðeins af
kaleiknum. Vegna þess að Jesús er nærverandi í sérhverjum mola og
sérhverjum dropa, göngum við afar varlega um helgað brauðið og vínið.
Auðvitað má meðtaka hvorttveggja en ekki er nauðsynlegt að gera það til
að taka fullkomlega á móti Jesú.



Brauð og vín

Vegna þess hve heilagt altarissakramentið er, er brauðið (oblátan) bakað úr
hreinu hveitimjöli. Í hostíunni, sem notuð er við rómversk-kaþólska messu,
er ekkert ger, enda er það í samræmi við frásögnina af síðustu
kvöldmáltíðinni sem fram fór um páskana, þegar Gyðingum er bannað að
borða ósýrt brauð. Helgaðar hostíur, sem eru afgangs eftir messuna, eru
geymdar í Guðslíkamahúsinu, í oblátubikar, en það er gyllt ílát, fagurlega
skreytt og með loki. Vínið sem notað er í altarissakramentinu verður að
vera hreint og náttúrulegt, gert af vínberjasafa. Vegna þess að vín
skemmist fljótt ef loft kemst að því, er hið dýrmæta blóð í kaleiknum ekki
geymt, heldur er kaleikurinn alltaf tæmdur að fullu í messunni. Til að sýna



hversu mikils við metum líkama og blóð Jesú, eru patínan og kaleikurinn oft
fagurlega skreytt.

Leyndardómur trúarinnar
Rétt fyrir helgunina leggur presturinn hendur yfir gjafir brauðs og víns og
ákallar Heilagan Anda (epiclesis). Ef við hlustum af athygli tökum við eftir
því að eftir helgunina, í efstubæninni, er Heilagur Andi ákallaður aftur, og
að þessu sinni til að fullkomna allan söfnuðinn (annað ákallið). Það er,
þegar allt kemur til alls, tilgangurinn með nærveru Jesú í
altarissakramentinu – að sameina okkur Guði. Við getum ekki útskýrt
hvernig venjulegt brauð og vín getur orðið að líkama og blóði Jesú. Þetta
gerir Guð á yfirnáttúrulegan hátt með Heilögum Anda (SJÁ TÍST 4.18). Þess
vegna segir presturinn strax að helgun lokinni: „Leyndardómur trúarinnar.“
Og við svörum með orðum Páls postula: „Drottinn, vér boðum dauða þinn,
og upprisu þína játum vér, þar til þú kemur“ (SJÁ 1KOR 11:26).

Með orðum helgunarinnar breytast brauðið og vínið í líkama og blóð Krists,
sem þar með verður nærverandi.



Geta allir meðtekið altarissakramentið?

Í kirkjunni merkir orðið berging það að sameinast Jesú. Þegar við
meðtökum altarissakramentið í messunni, er Jesús í raun og veru í okkur
og við sameinumst honum á mjög sérstakan hátt. Vegna þessa sambands
við Jesú tengjumst við einnig hinum sem meðtaka sakramentið. Öllum er
boðið að taka þátt í messunni. Jesús gaf líf sitt svo að allir menn yrðu
hólpnir. En við ættum ekki að ganga fram og meðtaka altarissakramentið
nema við séum með rétta hugarfarið og vel undir það búin.




